ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2023 թվականի հունվարի 18-ի թիվ 2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը` ԿԿ-ԲՄԱՇՁԲ-23/02
    Կադաստրի կոմիտեի կարիքների համար պիլոտային ոլորտային կադաստրի ստեղծում և ներդրում մեկ ոլորտի՝ ճանապարհների կադաստրի ստեղծման և ներդրման աշխատանքների մատուցման նպատակով կազմակերպված ԿԿ-ԲՄԱՇՁԲ-23/02 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով 2023 թվականի հունվարի 13-ին (16.01.2023 թ.) հրավերի վերաբերյալ ստացված հարցադրումը և դրանց վերաբերյալ 2023 թվականի հունվարի 18-ին տրամադրված պարզաբանումը`
    Հարցադրում N 1 – Հարգելի գործընկեր,

խնդրում եմ պարզաբանել տեխբնութագրի վերաբերյալ հետևյալ հարցերը՝

1․ հավելված N 1-ում՝ 3-րդ կետում, առաջին նախադասության մեջ նշված է "ճանապարհի ազդեցության գոտու լայնքով" եզրույթը։ Եթե առկա է որևէ իրավական նորմատիվ փաստաթուղթ, տվյալ եզրույթը մեկնաբանող, խնդրում եմ տրամադրել որևէ հղում։ Բացակայության դեպքում, խնդրում եմ պարզաբանել, ըստ ավտոմոբիլային ճանապարհների նշանակության, ճանապարհի ազդեցության գոտու լայնքի չափը մետրերով։

2․ հավելված N 1-ում՝ 3-րդ կետում, գրված է - "Առկա, գործող և կառուցվող ճանապարհների հատակագծերի կազմման համար անհրաժեշտ է իրականացնել.


Աշխատանքների տեխնիկական նախագծի կազմում:"

խնդրում եմ պարզաբանել ի՞նչպիսի ձևաչափով, ի՞նչ մանրամասնությամբ և ի՞նչ ժամկետներում է ակընկալվում ստանալ աշխատանքների տեխնիկական նախագծի կազմումը։

3․ հավելված N 1-ում՝ 3-րդ կետում, գրված է -"Առկա, գործող և կառուցվող ճանապարհների հատակագծերի կազմման համար անհրաժեշտ է իրականացնել.


Ձեռք բերված կադաստրային քարտեզների ուսումնասիրում:"

Հարց․ Տրամադրելու է արդյո՞ք կադաստրային քարտեզները  պատվիրատուն, թե՞ այն գումարով ձեռք է բերելու շահող կազմակերպությունը։ 

Ինչ գործառույթ և հաշվետվողականություն է ենթադրում "քարտեզների ուսումնասիրում" եզրույթը։

   Պարզաբանում N 1 - 11․ «Ճանապարհի ազդեցության գոտի» ընդունել «Ավտոմոբիլային ճանապարհներ»  IV-11.05.02-99 ՀՀՇՆ-ի 4.10 կետի հողհատկացման (օտարման) շերտը՝ հողային պաստառն ու ճանապարհի զույգ կողմերից 1.0 մ լայնությամբ պահպանիչ գոտիները։

2. Աշխատանքների տեխնիկական նախագծի կազմումը իրականացվում է մինչև տեխնիկական բնութագրով նախատեսված աշխատանքների իրականացնելը, որում պետք է արտացոլված լինի աշխատանքների կատարման պլան-ժամանակացույցը, կիրառվող սարքածրագրային միջոցների վերաբերյալ տվյալները, աշխատանքների իրականացման մեթոդաբանությունը, ելակետային տվյալների ձեռք բերման և աշխարհագրական տեղեկատվական համակարգում մուտքագրվող տվյալների հավաքագրման սկզբունքները, ինչպես նաև այլ առանձնահատկություններ, որոնք առընչվում են ծրագրի իրականացման միջոցառումներին և ակնկալվող արդյունքներին։ 

3. Տեխնիկական բնութագրի շրջանակներում նկարագրված բոլոր միջոցառուները՝ այդ թվում կադաստրային քարտեզների ձեռք բերում, յուրաքանչյուր բնակավայրում առկա ճանապարհների համար իրավունքի պետական գրանցում (առանձին՝ ըստ սեփականության սուբյեկտի և ըստ նշանակության)  և այլն, կատարվելու են շահող կազմակերպության միջոցների հաշվին։

Կադաստրային քարտեզների ուսումնասիրումը և վերլուծությունը կարևոր գործառույթ է առկա, գործող և կառուցվող ճանապարհների հատակագծերի կազմման, իրավունքների պետական գրանցման, ինչպես նաև տեխնիկական բնութագրով նախատեսված այլ աշխատանքների իրականացման համար։

 Սույն հայտարարության հետ կապված լրացուցիչ տեղեկություններ ստանալու համար կարող եք դիմել ԿԿ-ԲՄԱՇՁԲ-23/02 ծածկագրով գնահատող հանձնաժողովի քարտուղար Լ. Մանուչարյանին:



                 



Հեռախոս՝ 060-474142։
Էլեկտրոնային փոստ՝ gnumner@cadastre.am։
ԿԿ-ԲՄԱՇՁԲ-23/02 ծածկագրով գնման ընթացակարգի գնահատող հանձնաժողով

